
Kviteseid kommune      Vedtatt dato: 
        Dato for siste endring: 

Detaljreguleringsplan for Rv. 41 Steane - Vrådal  
Kviteseid kommune 
Føresegner til reguleringsplan per 10.09.26 – høyring  
Detaljregulering  
PlanID: 38212022002 
Forslagsstillar: Statens vegvesen, DOV, Plan og utbygging sør 

1 Planens føremål 
1.1 Føremålet med planen er sikre areal for å kunne byggje ein trafikksikker og effektiv rv. 41.  

2 Forholdet til gjeldande planar (pbl. §1-5) 
For følgande arealføremål skal tidlegare vedtekne reguleringsplanar sine føresegner framleis gjelde 
dersom dei ikkje strir mot føresegnene i denne planen: 

PlanID Plannamn Arealføremål mv 

4028_1986001 Vrådal sentrum Eidsto II Hotell, herberge 
Bustader 

4028_2021004 Straand sommerland Fritids- og turistføremål  
H220 – Gul sone 
H570 – Bevaring kulturmiljø 

4028_2013001 Lønnegrav Bustader 
Renovasjonsanlegg 
Energianlegg 
Køyreveg 
Anna veggrunn - grøntareal 
Parkeringsplassar 
Gang og sykkelveg 
LNFR 
H730 - Høgspenningsanlegg 

3821_2012001 Vrådal hyttegrend Fritidsbusetnad frittliggande 
Renovasjonsanlegg  
Parkering 
LNFR 
H320 - Faresone flaumfare 

3 Fellesføresegner (pbl. § 12-7) 
3.1 Generelt 
Reguleringsplanen består av reguleringsplankart i målestokk 1:1000 og føresegner. Plankart er 
nummerert frå R601 – R610. 

3.2 Landskaps- og terrengtilpassing (pbl. § 12-7 nr. 1)  
a) Nytt veganlegg skal tilpassast eksisterande terreng og omkringliggande landskap best mogleg. 

Alle skjeringar og fyllingar skal avsluttast inn mot terreng slik at overgangen mot eksisterande 
terreng blir så naturleg som mogleg.  
 

b) Sideterrenget langs vegen skal revegeterast. For areal langs veganlegget, skråningsutslag, gamle 
vegsløyfer og riggområder, skal det i hovudsak nyttast naturleg revegetering på strekningar med 
skog. Ved dyrka mark og kulturlandskap kan det nyttast såing med frøblanding tilpassa lokalt 
klima.  

3.3 Handtering av matjord  
Matjord innanfor anleggsområdet skal takast vare på og nyttast til attendeføring av område til dyrka 
mark, forbetring av allereie dyrka mark eller nydyrking. Matjord skal takast vare i samsvar med 
føringar i matjordplanen av 10.09.26.  

3.4 Frisiktlinjer (pbl. § 12-7 nr. 2)  
Frisiktlinjer er vist på plankartet. Innanfor sikttrekanten skal det ikkje vere sikthindringar høgare enn 
0,5 m over tilstøytane vegbane.  

3.5 Støy og luft (pbl. § 12-7 nr. 3)  
Det skal utførast støytiltak med utgangspunkt i føreliggande fagrapport støy. Grunnlaget for 
vurdering av støytiltak for eigedommane i prosjektet er tilrådingane i retningslinje for behandling av 
støy i arealplanlegging, T-1442/2021 og grenseverdiane i tabell 2. 
 
Bustader som har Lden >  55 dB på fasaden utanfor støykjenslevare rom skal utgreiast for innandørs 
støy. Det skal givast tilbod om støyreduserande tiltak der krava til innandørs støynivå, Leq ≤ 30 dB i 
opphaldsrom og soverom, jamfør NS 8175:2019 lydklasse C, vert overskridne. Dersom lydklasse C 
ikkje kan oppnåast utan store kostnader, skal lydklasse D leggjast til grunn. Lydklasse D skal òg 
leggjast til grunn for bustader som er bygde før byggeforskrifta av 1. august 1969 vart gjort 
gjeldande. 
 
For bustader og fritidsbustader som har støynivå Lden >  55 dB på den primære uteplassen, skal det 
tilbydast skjermingstiltak for utandørs opphaldsareal på inntil 15 m².  
 
Retningslinje for behandling av støy T-1442/2021 skal òg ligge til grunn for støy i anleggsfasen. 

3.6 Vatn og vassdrag (pbl. § 12-7 nr. 4)  
Kantsoner langs vatn og vassdrag skal oppretthaldast så langt som mogleg. Der kantsoner blir 
forringa skal dei reetablerast med stadeigne masser.  

3.7 Kulturminne (pbl. § 12-7 nr. 6)  
Om det under anleggsarbeidet innanfor planområdet blir støytt på automatisk freda kulturminne, 
skal ein stoppe arbeidet snarast i den grad det vedkjem kulturmiljøet. Kulturvernmyndigheita 
(Vestfold og Telemark fylkeskommune) skal straks varslast om funn jf. Lov om kulturminne § 8, 2. 
ledd.  

3.8 Ytre miljø (pbl. § 12-7 nr. 12) 
Det skal utarbeidast plan for ytre miljø (YM-plan). Planen skal take i vare omsynet til ytre miljø og 
særskilt omsynet til kantsoner mot vassdrag og framande arter. 

3.9 Massehandteringsplan  
Det skal utarbeidast ein massehandteringsplan som syner kor og korleis ein skal disponere 
overskotsmasser frå planområdet. Det må gjerast greie for handtering, mellomlagring og 
tilbakeføring av massar.  

3.10 Åtkomstpiler 
Plassering av avkøyrselspil er rettleiande. Plasseringa kan endrast langs grenselinja mellom vegen og 
eigedomen. Ved endra plassering, må det dokumenterast at avkøyringa ikkje kjem i konflikt med 
frisikt, kurvar, rekkverk og liknande. 

4. Føresegner til arealformål (pbl. § 12-5) 
4.1 Bygningar og anlegg (pbl. § 12-5 nr. 1) 
4.1.1 Råstoffutvinning 

₋ Utsprengte fjellmassar kan knusast ned, sorterast og  mellomlagrast innanfor området. 
₋ Det skal etablerast skjerming (voll eller tett gjerde) mot rv. 41 på området som ligg aust for 

bygning (pel 2840). Høgde minst 1,0 m målt frå terreng.  
  

4.2 Samferdselsanlegg og teknisk infrastruktur (pbl. § 12-5 nr. 2) 
4.2.1 Fellesføresegner for samferdselsanlegg og teknisk infrastruktur 

Føremålsgrensene mellom arealføremåla «Samferdselsanlegg og teknisk infrastruktur» kan 
justerast i samband med detaljprosjektering/byggteknisk plan og ved gjennomføring av 
anlegget. Høgdene på køyrevegen kan justerast. På strekninga frå Steane i sør og fram til pel 
3800 (Vrådal hyttegrend)  kan høgdene på rv. 41 justerast inntil +/- 2,0 m, men likevel ikkje 
lågare enn kote + 247,87. Gjennom Kleivhamar masseuttak kan rv. 41 senkast inntil kote + 252 
og tilpassast masseuttaket. På resten av strekninga kan høgdene justerast inntil +/-  1,0 m. 
Endringane gjeld i forhold til det som er vist i teikningshefte. Endringane må ikkje gå ut over 
transportfunksjonen og trafikktryggleiken. Justeringar skal dokumenterast.  
 

4.2.2 Gang- og sykkelveg 
₋ Køyring til låvebru på eigedomen gnr. 16 bnr. 14 er tillat over o_GS2 mellom pel 4300 – 

4525. 
₋ Køyring til eigedomane gnr./bnr. 16/7, 16/52, 16/71 og 16/95 er tillat over o_GS3. 
₋ Køyring til låvebru på eigedomen gnr. 16 bnr. 19 er tillat over o_GS4 mellom pel 5530 – 

5590. 
 

4.2.3 Annan veggrunn – tekniske anlegg 
Naudsynte tiltak for bygging og drift og vedlikehald av veganlegget som blant anna grøfter, 
rabattar, vegteknisk infrastruktur, tekniske installasjonar, snødeponi, murar, rekkverk, 
stabiliserande tiltak, skjermar og -vollar, gjerder, leskur mv. er tillat. 

Avkøyrsler, driftsavkøyrsler/driftsvegar kan førast gjennom arealet. 

4.2.4 Annan veggrunn - grøntareal 
Innanfor området kan det etablerast vegskjeringar, fyllingar og forstøtningar og sideareal til 
disse. Helling på fylling og skjering kan justerast. 

Naudsynte tiltak for bygging og drift og vedlikehald av veganlegget som blant anna vegteknisk 
infrastruktur, tekniske installasjonar, snødeponi, murar, rekkverk, stabiliserande tiltak, 
skjermar og -vollar, gjerder, repos, leskur, busshaldeplasser, terrengtilpassing mv. er tillat.  

Avkøyrsler, driftsavkøyrsler/driftsvegar kan førast gjennom arealet.  

Det kan etablerast oppstillingsplass for tømmerbil i tilknyting til driftsveg for landbruket på 
austre side av rv. 41 mellom pel 1080 – 1150.  

4.2.5 Rasteplass 
Naudsynte tiltak for bygging av rasteplass som blant anna vegteknisk infrastruktur, tekniske 
installasjonar, snødeponi, murar, rekkverk, stabiliserande tiltak, skjermar og -vollar, gjerder, 
parkeringsareal, toalettbygg, terrengtilpassing mv. er tillat. 

5. Føresegner til omsynssoner (pbl. § 12-6) 
5.1 Sikrings, støy- og faresoner (pbl. § 11-8 a)  
5.1.1 Faresone  flaumfare 

H320 er regulert til omsynssone faresone flaumfare.  

5.1.2 Faresone høgspenningsanlegg 
H370 er regulert til omsynssone faresone høgspenningsanlegg. 

6. Føresegnområder (pbl. § 12-7 nr. 1) 
6.1 Føresegnområder – mellombels bygg- og anleggsområde 

− Områder merka med skravur for mellombels anleggs- og riggområde (#1) kan i 
anleggsperioden nyttast til verksemd som er naudsynte for anleggsdrifta. Stikkrenner og VA-
leidningar kan førast gjennom områda. 

− Mellombels bygg- og anleggsområde avsluttast når tiltaket er ferdigstilt, og arealet går 
attende til underliggjande føremål. Kommunen skal gjere vedtak om avslutning av 
mellombels bygg- og anleggsområde, jf. pbl. §12-7, 1. ledd nr. 10 når dei har fått skriftleg 
melding om at anlegget er ferdigstilt.  

− Overflata på alle områda skal settast i stand og tilbakeførast til underliggjande føremål. 

6.2 Føresegnområde – vilkår for bruk av areal, (pbl. § 12-7 nr. 1)   
Følgande gjeld for område merka med føresegnområde # 2 - 21: 
− #2, 4, 5, 14 – Fylling under vatn (på innsjøbotn) er tillat i samband med etablering av ny 

vegfylling. 
− #3 – Det kan etablerast gangveg i fylling langs rv. 41 forbi Reinskostjønni.  
− #6, 9, 13 - Området kan terrengtilpassast mot eksisterande terreng. Området skal settast i 

stand til angjeve arealføremål i planen.  
− #7, 8, 15, 17, 18 - Erosjonssikring av bekk er tillat. 
− #10, 19 – Eksisterande vegsystem innanfor området kan leggast om innanfor området. 

Standard ny veg skal vere tilsvarande som eksisterande veg.  
− # 11 - Terreng og arronderingsmessige tilpassingar er tillete. Areal som ikkje er dyrka kan 

dyrkast opp. 
− #16, #21 - Toppmassar som takast av i området skal gjenbrukas innanfor området. 
− #20 – Området skal tilretteleggast slik at lastebil i unntakstilfelle får åtkomst til port i hotellet 

sin sørvestre fasade.  
 

Områda kan i anleggsperioden nyttast til verksemd som er naudsynte for anleggsdrifta.  

6.2 Føresegnområde – sikre verneverdiar i bygningar, andre kulturminne og kulturmiljø, 
(pbl. § 12-7 nr. 6)   

Følgande gjeld for område merka med føresegnområde #22: 
− #22 – Løpegrav skal merkast og sikrast i anleggsperioden. 

7. Rekkjefylgjeføresegner 
 
7.1 Støy 
Støytiltak for bygningar med støyfølsamt bruksføremål skal vere avklart (lokal skjerming eller 
skjerming langs veg) før byggearbeid kan settast i gong. Støytiltak skal vere gjennomførd før 
veganlegget er ferdigstilt.  
 
7.2 Mellombels bygg- og anleggsområde 
Mellombels bygg- og anleggsområde (#1) skal vere sett i stand til regulert bruk seinast 1 år etter at 
veganlegget er ferdigstilt.  
 
7.3 YM-plan 
YM-plan skal vere utarbeidd før byggearbeid og hogging kan settast i gong.  
 
7.4 Massehandteringsplan  
Massehandteringsplanen skal vere utarbeidd før byggearbeid kan settast i gong.  

